
Protocol da la sezzüda dal Cussagl cumünal da lündeschdi, 
31 avuost 2009, a las 20.00, acta 30 
 

Preschaints:  Jon Carl Rauch; Chasper Alexander Felix, 
Marianne Werro-Lehmann, Jachen Andri Schmidt 

    Rico Zini (protocol) 
 
S-chüsà:  Georg Salomon 
 
 
Tractandas: 
 
 
256. Protocol      Protocol 
Il Cussagl cumünal approva il protocol da la sezzüda dals 24 avuost 2009, acta 29. 
 
257. Orientaziuns     Orientaziuns 

1. Allianza da las Alps 
La radunanza generala da l’Allianza da las Alps Svizra (il cumün da Sent es commember) 
ha lö quist on a Fully i’l Vallais als 12 settember 2009. Il capo piglia part. 
 
 
2. Via da Parnarsura 
I’s ha constattà chi saja ruot gio il röven da la via chi maina dal cumanzamaint da la 
chava vers Parnarsura. Per evitar amo daplü dons as haja in quel lö cupichà material da   
s-chav e sgürà in quel lö la via. 
 
 
258. Lavuratori cumünal    Lavuratori cumünal 

 
Lavurs d’impressari 
Analisand amo üna jada l’offerta per las lavurs d’impressari daja trais posiziuns cun 
potenzial da respargn. Il Cussagl cumünal surdà las lavurs sco segua: 
 
Lavurs da s-chav Firma Koch, Ramosch  fr. 10'856.50 
Puntinadas  Pamo Gerüste AG, La Punt fr. 12'890.50 
Grü   Foffa + Conrad, Scuol  fr. 15'221.85 
 
Cun quistas surdattas as spargna intuorn fr. 13'000.--   
 
 
S-chodamaint 
La cumischiun prevezza d’installar ün indriz solar per l’aua choda e da s-chodar il rest 
cun electric. Voul dir cha ca. 25 % gniss s-chodà cul sulai e fin 75 % cun forza electrica. 
Il Cussagl cumünal decida, davo üna lunga discussiun, in vista a la via inchaminada illa 
politica d’energia (l’aquist dal label d’energia), da na seguir a la proposta da la 
cumischiun dal lavuratori e d’installar percunter sondas geotermicas per s-chodar 
l’edifizi. Otras alternativas sco pellets e s-chalizzas sun plü charas. L’indriz cuosta ca. fr. 
65'000.-- e procura però per 75 % forza regenerabla alternativa. 
La surfatscha chi d’eira previss pel indriz solar po gnir tutta a nüz sco surfatscha implü 
pel fotovoltaic, uschè chi’s riva da prodüer amo daplü forza electrica e da generar cun 
quai daplü entradas. 

259. Elecziun cumischiun d’energia   Cumischiun d’energia 

Per far il pass invers l’aquist dal label “Cità d’energia” faja da bsögn d’üna cumischiun 
d’energia. Il Cussagl cumünal elegia seguaintas persunas illa cumischiun d’energia: 
- Men Caviezel 
- Andri Poo 
- Jon Carl Rauch 
Els han l’incumbenza d’assistir e da sustgnair a sar Blindenbacher, ch’ id es ingaschà dal  
cumün sco perit.  
 
260.  Diversas schefs     Diversas schefs 

1. Radunanza d’orientaziun “1. e 2. abitaziuns” 
Il Cussagl cumünal ha l’impreschiun chi haja dat üna discussiun constructiva. 
Discussiuns haja dat impustüt sur da las cifras proponüdas illa ledscha.  
I’s prevezza da far, sco giavüschà, als 29 settember 2009 amo üna jada üna plattafuorma 
da discussiun.  
Sar Deichmann manaja chi füss bun da far ün inscunter cun possessurs da 2. abitaziuns 
per orientar eir a quels sur da la tematica. Il Cussagl cumünal vaiva fingià avatn decis da 
far quel pass e fixa la data per quel inscunter süls 10 october 2009.  
 
2. Planisaziun cumünala 
- Ün interessent tschercha terrain per far üna chasa da 6 abitaziuns, 5 da quellas füssan 
 previssas per indigens. Il Cussagl cumünal manaja cha la parcella dasper la scoula füss 
 ün’alternativa pussibla. 
 
- Ün investur tschercha ün lö per far ün hotel. Il Cussagl cumünal discutta sur dal lö 
 adattà (eventual zona per hotels).  
 
- La finischiun da la pista dal sömmi dà eir adüna darcheu andit da discussiuns. Ella nun 

es sufficiainta ed otras variantas sun fich charas e nu mainan neir na a soluziuns 
optimalas. Las Pendicularas Motta Naluns SA nun ha previss fin dal 2015 ingünas 
investiziuns da quist gener. 

 
3. Zuort 
La Fundaziun Mengelberg, resp. sar Metz sco president da quella, giavüscha ün inscunter 
cul Cussagl cumünal per discutar sur da differentas robas. Il Cussagl cumünal manaja 
ch’ün inscunter saja in quist mumaint (in connex culla planisaziun), per els sco eir pel 
cumün, fich important.  
 
4. Plan directiv  
Il capo spetta, dals cusgliers cun lur cumischiuns, propostas ed ideas per la mittà 
d’october per cumplettar o precisar il plan directiv, chi d’eira naschü illa dieta publica 
fatta dal 2006. Ils temas vegnan spartits sü seguaintamaing: 
 
Cultura:   Cumischiun turistica 
Scolaziun:  Cussagl da scoula 
Sport e temp liber:  Marianne Werro 
Turissem:  Cumischiun turistica 
Mansteranza, commerzi e servezzans: Cumischiun da fabrica e planisaziun 
Agricultura:  Jachen Andri Schmidt 
Planisaziun dal territori:  Cumischiun da fabrica e planisaziun 
Traffic:  Georg Salomon 
Ambiaint / Energia  Cumischiun d’energia 
Davo segua pro la populaziun la fasa da consultaziun. 

261.  Varia      Varia 

1. Punt per peduns in Fenga – Credit fr. 1'000.-- 
La secziun Heidelberg dumonda scha’l cumün pudess contribuir alch vi da la 
reconstrucziun da la punt per peduns chi traversa l’aua dal Fimber. 
Il Cussagl cumünal decida da contribuir fr. 1'000.-- (analog Ramosch). 
 
2. Bügls 
L’inscunter cullas bavraduoiras a reguard l’andamaint dals bügls s’haja previss per la fin 
d’october. La data precisa ha amo da gnir fixada. Il schef d’aua incumbenzescha a la 
gruppa da mantegnimaint da cumadar la foura vi dal bügl a Schigliana. 
 
 
 
 
 
Fin da la sezzüda: 22.45  L’actuar: 


